
				এই পাতাটির মুদ্রণ সংশোধন করা প্রয়োজন। 
चन्ल शूक ○〉(h
এই প্ৰমোদক্ষেত্রে আথেন্সের সুপ্ৰসিদ্ধ মুষ্টিযোদ্ধ। ডিওক্সিপাস অত্যাশ্চৰ্য্য বলের জন্য রাজার নিকট সুপরিজ্ঞাত, এমন কি তাহার প্রিয়পাত্ৰ হইয়াছিল। কেহ কেহ ঈর্ষা ও দ্বেশ বশতঃ কোন কোন সময় পরিহাসের সহিত এবং অন্য সময় যথার্থই তাহাকে অকৰ্ম্মণ্য বলিয়া নিন্দ করিত। এই প্ৰমোদকালে হোরেটাস নামক জনৈক মাসিন্দনবাসী মদোন্মত্ত হইয়া স্বাভাবিকভাবে ডিওক্সিপাসকে উপহাস করিয়া পরবত্তী দিবসে তরবারীসহ দ্বন্দযুদ্ধে আহবান করিল ও যুদ্ধের ফলাফল অনুযায়ী আলেকজান্দার বীরত্ব ও ভীরুতার বিচার করিবেন। এইরূপ প্ৰকাশ করিল। প্ৰগলভ মাসিদোনিয় সৈন্যের আহবান আথেন্সবাসী ঘূণার সহিত গ্ৰহণ করিল। পরদিন নরপতি উভয়কে দ্বন্দযুদ্ধে অধিকতর আগ্ৰহান্বিত দেখিয়া এবং তাহাদিগকে প্রতিনিবৃত্ত করিতে অসমর্থ হইয়া তাহদের ইচ্ছানুযায়ী কাৰ্য্য করিতে অনুমতি করিলেন। সৈন্যগণ। দলবদ্ধ হইয়া এই ব্যাপার দেখিতে সম্মিলিত হইল এবং সৈন্যদলস্থ গ্রীকগণ ডিওক্সিপাসের পক্ষাবলম্বন করিল।
মাসিদোনিয় হোরেটাস বামহস্তে পিত্তলনিৰ্ম্মিত ঢাল ও “সারিস” নামক দীর্ঘ বর্শা ও দক্ষিণ হস্তে ক্ষুদ্রবর্শা সুশোভিত হইয়া রঙ্গভূমিতে প্ৰবেশ করিল। সে তরবারীও সঙ্গে রাখিয়াছিল, বোধ হইতেছিল যেন সে একই সময়ে অনেকগুলি শত্রুর সহিত যুদ্ধ করিবে। পক্ষাস্তরে, তাহার প্রতিদ্বন্দ্বী তৈল মর্দনান্তে কপোলদেশে মাল্যধারণ ও বামহস্তে লোহিতবর্ণের অঙ্গাবরণ জড়াইয়া ও দক্ষিণহস্তে গ্ৰন্থিবিশিষ্ট স্কুল গদা সহ আগমন করিল। এই অত্যাশ্চৰ্য্য সজ্জা দর্শনে দর্শকগণ কিয়ৎকাল সন্দেহমগ্ন রহিল-কারণ আপাদমস্তক সুরক্ষিত ব্যক্তির সহিত বিবস্ত্ৰ ব্যক্তির যুদ্ধ করা ঔদ্ধত্য নহে— উন্মত্তত মাত্র। এই জন্য মাসিদোনিয় হোরেটাস মুহূৰ্ত্তমাত্ৰ সন্দেহ

